
Технологияларды меңгеру мұғалімнің интеллектуалдық, кәсіптік, адамгершілік, рухани азаматтық, адами қабілетінің қалыптасуына игі әсерін тигізеді. Белгілі технологияларды жүзеге асыруда мұғалім белсенділігі, шығармашылық ізденісі, өз мамандығына деген сүйіспеншілігі одан әрі арта түседі.
Педагогикалық әдебиеттерде саралаудың түрлі аспектілері қарастырылады: бейіндік, деңгейлік, әртүрлі деңгейлері бойынша сралау (жас, жыныстық, этникалық, т.б.) [1]. Біз төменде мектеп қабырғасында пайдаланылатын технологиялардың бірқатар түрлерін қысқаша қарастырып өттік.
Бүгінде оқу - тәрбие үрдісін кеңінен еніп келе жатқан жаңа оқыту технологиялары дидактикадағы оқыту үрдістері, оқыту әдістері әсіресе оқытудың саралануына (дифференциация) сүйенеді. Оқытудың саралануы дидактикасында былайша жүзеге асады. Алдымен саралану дегеніміздің өзі оқушыны жеке қабілетіне қарай саралай оқыту осыған орай технологиялардың саралап оқыту, деңгейлей саралап оқыту, дамыта оқыту түрлері қалыптасады немес қалыптасқан. Бұл технологиялар өз қызметіне дидактикадағы оқытудың саралануын негізге алған. Саралау түрлерінде балалар қабілеті жоғары, қабілеті төмен, орташа болып бөлінеді. Қабілеті жоғары оқушылар өз ішінде екі топқа яғни, жалпы және жеке қабілетті болып бөлінеді. 

Саралану мынадай белгілері бойынша жүзеге асырылады. Оқыту дидактикасындағы сараланудың бұл белгілері жаңа технологияда толық пайдаланылады. Олар:

· оқушылардың қызығушылығы бойынша саралау;
· дарынды балаларды оқыту және тәрбиелеу.
Орта мектеп дидактикасында саралауды жүзеге асыратын қажетті түрлері де белгіленген. Төменде көрсетілген түрлерін саралай білім беретін гимназия, арнайы мектептерде бүгінде кеңінен қолданылуда. Олар [2]:
· оқушылардың таңдауы бойынша факультативтік сабақтар;

· тереңдетіліп оқылатын пәндер;
· мамандандырылған мектептер.
Демек, жаңа технологиялар туралы сөз болғанда оларды оқу үрдісіне енгізу кезеңінде, меңгеруде әрбір мұғалім алдымен мектеп дидактикасынан хабардар болуға тиіс. Бүгінде кең қолданылып жүрген 50 – ден астам оқыту технологиясын оқу тәрбие үрдісіне енгізудің қалыптасқан жолдары бар.
Жаңа технологияларды оқу үрдісіне енгізу барысында мына жағдайларды назарға ұстауы керек.

Технология түрлерін оқу процесіне енгізгенде ең қажеттісі – оның ғылыми әдістемелік тұрғыдан жүйеленуі болып табылады. Осы технологиялар В.М. Манаховтың технологиясын негізге ала кіріктіріліп (интеграциялау) тұтас технологиялар жобаланады. Технологияларды кіріктіруде мына мәселелер негізге алынады [3]:

· жаңа технологиялармен қамтамасыз ету;
· жаңа технологияларды таңдай білу;
· жаңа технологиялардың жүзеге асуы және нәтижелері.
Осыдан келіп технологиялардың жүзеге асу кезеңдері басталады. Технологиямен жұмыс істеген мұғалім келесі кезеңдерді анықтап рет-ретімен өтуге тиіс.

1. Оқытудың жаңа технологияның теориялық негіздемелер кезеңі;
2. Берілген дидактикалық модуль шеңберіндегі технологиялық жұмыстар кезеңі;
3. Берілген дидактикалық модульді жүзеге асырудағы мұғалімнің әдістемелік құралдары кезеңі;
4. Оқытудың жаңа технологияның нәтижелері кезеңі;
5. Оқытудың жаңа технолгиясын меңгеру мәдениеті кезеңі.
Ғылыми негізге сүйенсек, шығармашылық- эвристикалық қызмет, оның мәні тез түсінуден негізгі идеяны, ұғымның мәнін аңғара қоюдан күтпеген жерден әрекет тәсілін тауып алудан тұрады. Бұл қызмет оқушының жоғары эмоциялылықпен сұраққа, тапсырмаға, пәнге деген үлкен қызығушылығымен сипатталады. 

Интерактивті оқыту дегеніміз не, не үшін қажет және оны қалай қолданамыз? 

Интерактивтік әдістемені таңдау кездейсоқтық емес. Мұнда қазіргі демократиялық қоғамға қажетті белсенді араласу дағдыларының үлгілері мен дамуы талап етіледі. Әрі қарай «Интерактивті» оқыту түсінігін ашу, оқытудың осы түрін қай кезде және қашан пайдалану керектігін, сонымен қатар аталмыш әдістемені сабақты үздіксіз қалай қолдануға болатындығы түсіндіріледі. Берілген әдіс қандайда бір пәнде кез-келген деңгейде пайдалануға болады.  

Интерактивті тәсілмен оқыту әдісі дегеніміз не?
Сабақ үстінде оқушылармен мұғалімдер арасында тығыз қарым-қатынас байқалса, былайша оқытуды интерактивті деп атаймыз. Әдетте мұндай қарым – қатынас оқушылар әлде бір мәселелерді талқылап, соның шешімін табуға тырысқан кезде байқалады. Бұл жерде оқушылардың жауаптарынан көрі мәселенің шешімін табуға талпынғаны маңыздырақ. Себебі интерактивті оқытудың басты мақсатының өзі сол-оқушыларды өз бетінше ой қорытып, жауап табуға үйрету. Интерактивті әдістеме өзара қарым-қатынастың мол ауқымын қамтиды [2]. 

· мұғаліммен (оқушылар мұғалімнің сұрағына жауап берген кезде);

· шақырылған адамдармен (немесе сынып оқушыларының өздері әлде бір ұйымдармен адамдарға баруы мүмкін);
· басқа оқушылармен (жұппен жұмыс істеу);
· шағын топпен (үш – бес оқушы);
· үлкен топпен (пікірталас, сынып оқушыларының әлдебір мәселені талқылау барысында);
· оқушылардың тобымен және халықпен (топ әлеуметтік сауалнама жүргізеді;
· кейбір техника түрлерімен (мысалы компьютермен).
Топтың сандық құрамы өзара қатынастың немесе оқудың сапасын білдірмейді. «Өзара қатынас» әдісінің негізгі ерекшілігі – ашылу үрдісімен байланысты, оның негізгі мәні оқушылар білім алу дағдыларын өзара қарым-қатынас арқылы меңгереді.
Интерактивті әдісті қолданатын мұғалімдердің айтуы бойынша тек қана ақпарат беріліп, оны талқыға салмай, бірден есепке көшетін сыныптарға мұғалімдердің сөзі оқушы есінде нашар сақталады. Сонымен қатар мұндай жағдайда оқушыларға көбіне құнды ресурстарды, яғни сыныптастарының идеяларын пайдалануға мұмкіндік берілмейді. Жақсы білім беретін бағдарлама оқушылардың келесідей шеберліктерді тәжірибе жүзінде пайдаланғанын көрсетеді.

· дәлелдерді есте сақтау;

· ой елегінен өткізу;

· алған білімін жаңа жағдайларда пайдалану;

-   талдау;

-   қорыту;

-   бағалау. 

Қоғамның дамуы әсіресе демократиялық қоғам осы шеберлектердің болуын қажет етеді, ал білімді қолдану және идеяларды талдау оны бағалау аса маңызды.

Оның сипаттамасы:

· оқушылар көп уақыт бойы белсенді, тапсырманы талқылайды және орындайды;
· дағдыларын қалыптастырады;
· мұғалім пікірталас кезінде бақылайды, көмектеседі сұрақтар қояды, яғни, мұғалім бағыттаушы;
· оқушылардың өмірлік тәжірибесінің маңызы зор;
· өзара қатынас;
· оқытудың басым бөлігінде оқушы сұраққа жауап іздейді;
· жұппен және топпен жұмыс;
· бағалаудың жаңа түрлері;
· мұғалім үнемі сыныпты аралап жүреді. 
Оның кезеңдері:

· оқушылар үшін күрделі теориялық сұрақтар талқыланады;
· мұғалім жұмысты тапсырманың орындалуына қарай ұйымдастырады, оқушыларды танымдық белсенділікке ынталандырады;
· мұғалім оқушыларды өз пікірлеріне сүйене отырырып қорытынды жасауға үйретеді.
Қандай ғылым саласымен айналыссақ та, қандай қызметтің түрін қаласаң да барлық жерде математикаға қажеттілік туындайды. Сондай-ақ заманымызға сай ақпаратты-коммуникациялық технологияның даму кезеңінде математика сабағында интерактивті әдісті қолдану арқылы оқушыларға білім бере отырып дағдыларын қалыптастыру және пәнге деген ынтасын арттыруға мүмкіндік береді. Қорыта айтқанда, ауыл мектептерінде пән шеңберінде белгілі технологияларды пайдалану - оқушыларға жан-жақты білім беруге, олардың тез шешім қабылдауына және білік, дағдыларын қалыптастыруға жол ашады.

